
ҰЛТТЫҚ ЕСЕПШІЛІК ЖҮЙЕСІНДЕ 

ҚАРЖЫ ШОТЫН ҚҰРУДЫҢ ӘДІСТЕМЕСІ

ҰШЖ жинақтау шоттары


Жинақтау шоттары институционалдық  бірліктер немесе  секторлар меншігіндегі активтердің құнын және олардың белгілі бір уақыттағы пассивтерін, сондай-ақ, уақыттың өтуімен бұл құнның өзгеруін  бейнелейді. 

Жинақтау шоттарына жататындар:

-
операция барысында институционалдық  бірлік-резиденттермен өткізілетін немесе  сатып алынатын қаржылық емес активтердің құнын бейнелейтін капиталмен операциялар шоты, сондай-ақ,  жинақтау және капиталдық  трансфертке негізделген капиталдың таза құнының өзгерулері;

-
институционалдық  бірліктер мен өзге әлем  арасында жасалатын қаржылық актив пен пассивтермен операцияларды  тіркелетін қаржылық шот;

-
капиталмен операция шотында және қаржылық шотта көрінетін институционалдық  бірліктер   арасындағы  операциялар  нәтижесі де емес холдингтік пайда мен шығынның да нәтижесі болып табылмайтын бастапқы және қорытынды теңгерім арасындағы мерзімде актив, пассив және капиталдың  таза құнының өзгерісін бейнелейтін активтер көлеміндегі басқа да өзгірістердің шоты;

- есепті кезеңде қаржылық және қаржылық емес активтер мен пассивтер иегерлеріне есептелетін оң немесе теріс  холдингтік  пайданы ескере отыра, қайта бағалау шоты.

Қаржы шотын құру әдістемесі

Қаржы шоты және оның  ҰШЖ-дегі орны. Қаржы шоты  институттандыру бірліктері- резиденттері арасында, сонымен қатар  өзге әлем резиденттері мен институттандыру бірліктері (резидент еместер) арасында жасалатын қаржы активтері мен міндеттемелері операциясын көрсетеді. Қаржы шоты тұтас экономика мен институттандыру секторлары үшін әзірленеді және экономикалық операциялар ескерілетін тізбектелген шоттар қатарының қорытындылаушысы  болып табылады.  Шот қарыз беруші секторлары мен қарыз алушы секторлары арасындағы қаржы ресурстарын қайта бөлу механизмін бейнелейді, өз қаражаттары тапшы болған секторлардың қандай жолмен қаржы ресурстарын алғандығын көрсетеді, яғни  қаржы міндеттемелерін қабылдайды немесе сол және өзге активтерді азайтады және де өз қаржы ресурстары артық болған секторлар да олармен басшылық етеді, яғни қаржы активтерін қабылдайды немесе өздерінің міндеттемелерін азайтады. 

Сонымен бірге, шотта осы операциялардағы қаржы активтерінің әртүрлі санаттарының рөлі  көрсетіледі. Сол уақытта қаржы шоты кім кімді нақты қаржыландырады деген сұраққа жауап бермейді. Осы мақсат үшін қаржы шотының жалғасы және дамуы болып табылатын қаржы құралдары ағынының нақтыланған кестелері  құрылуы керек.
Қаржы  шотын  құру сызбасы. Қаржы құралдарымен операциялар (қаржы активтерімен және қаржы міндеттемелерімен) олардың өзгерістері (ағындары) арқылы қаржы шотында көрсетіледі, олар оң және теріс шамаларды білдіруі мүмкін. Қаржы шоты жинақтау шоттарының жалпы сызбасы бойынша құрылады (кестені қараңыз). Шоттың сол жағында активтердің өзгерісін және қаржы активтерін таза иеленуді көрсетеді (яғни шығып қалуды шегеру арқылы иелену).
  Шоттың оң жағында «Таза несие беру(+) /қарыз алу(-)» теңгеру мақаласы көрсетіледі, ол капиталмен операция және «Қаржы міндеттемелерін таза қабылдау» міндеттемелердегі өзгеріс шотынан аударылады (яғни оларды өтеу шегерімімен міндеттемелерді қабылдау). Қаржы активтері мен міндеттемелері өзгерісінің сальдосы таза несие беру (+)/қарыз алумен (-), бірақ теріс белгімен тең болуы керек. Алайда, тәжірибеде олардың арасында, әдетте, статистикалық айырмашылық болады, оның себебі қаржы шоты ҰШЖ бұрынғы шоттарына қарағанда мүлдем басқа деректер көздерінен құрылады.
Қаржы шоты  
ағымдағы бағада, ұлттық валютада

** Тұтас экономика
*** Өзге әлем
****барлығы
Қаржы құралдарының жіктелуі. ҰШЖ-де қабылданған қаржы құралдарының жіктелуінің негізінде екі критерий  жатыр:

1) Құқықтық сипаттамалар, яғни несие беруші мен несие алушының өзара қатынастары сипатталады;
2) Өтімділігі, яғни айналысы, беру мүмкіндігі, айырбасталуы.

     Қаржы шотында өтімділік дәрежесі бойынша орналасқан келесі қаржы құралдарының негізгі санаттары ерекшеленеді:

F 1. Монетарлық алтын және қарыз алуға арнайы құқығы;
F 2. Қолма-қол ақша және депозиттар;

F 3. Акциялардан басқа бағалы қағаздар,;

F 4. Қарыз  беру және қарыз алу;

F 5.Акциялар және капиталға қатысудың басқа түрі;

F 6.Сақтандыру техникалық қорлары;
F 7. Басқа дебиторлық және кредиторлық берешек.

           Жоғары өтімділікке басқа қаржы активтеріне, тауарларына, қызметтеріне  талап бойынша және қаржылық айыппұл санкцияларынсыз  айырбастала алатын қаржы активтері ие болады. Оларға монетарлық алтын, қолма-қол ақшалар мен депозиттер жатады. Депозиттер аударылатын және басқа депозиттерге бөлінеді, соңғысының өтімділігі аз деп саналады. Қаржы құралдарының өтімділігі аз тобына вексель мен облигация сияқты бағалы қағаздар жатады. Бағалы қағаздар, несиелер мен қарыздардің жіктелуінің бір мүмкін критериі төлем уақытының келуі болып табылады. Елдердің арасындағы қаржы құралдарының түрлеріндегі және қаржы нарықтарын ұйымдастырудың тәсілдеріндегі айырмашылықтың салдарынан қысқа мерзімді және ұзақ мерзімді активтерді жіктегенде әртүрлі елдерде критерий ретінде әртүрлі мерзімдер қолданылуы мүмкін.  ТМД елдері үшін қазіргі кезде келесі критерийлер ұсынылады: қысқа мерзімді бағалы қағаздар, несиелер мен қарыздар үшін – төлем мерзімі бір жылға дейін; ұзақ мерзім үшін – бір жылдан жоғары. Ең аз өтімділікке жоғарыда келтірілген тізімнің соңында орналасқан қаржы құралдары ие болады: сақтандыру техникалық қорлары мен басқа дебиторлық және кредиторлық берешек.
          Қаржы шотында операцияның көріну ережесі. Қаржы операцияларын анықтау. Қаржы операцияларына қаржы активтеріне жеке меншік құқығының өзгеруімен байланысты барлық операциялар, оның ішінде қаржы талаптарының пайда болуы және жойылуы жатады. Қандай операциялар қаржы операцияларына жататынын анықтау үшін олардың арасына шек қою керек:
· Қаржы активтері мен қаржы емес активтердің;

· Қаржы операцияларымен және қаржы активінің көлеміндегі басқа өзгерістердің;

· Нақты бар қаржы активтерімен және шартты қаржы активтері операцияларының.                                                                                       

         Операциялар болып табылмайтын қаржы активтеріндегі өзгерістер. Қаржы құралдары құнындағы өзгерістердің барлығы операция нәтижесінде болмайды. Мұндай өзгерістер қаржы шотында емес, актив көлеміне басқа өзгеріс шоттарын енгізетін және қайта бағалау шотын қосатын активтегі басқа өзгерістердің шотында көрсетіледі.  
     Актив көлеміндегі басқа өзгеріс шоты көрсетеді:
· монетарлық алтынның пайда болуы немесе жоғалуы, ҚААҚ бөлу және жою.
· несие берушінің үмітсіз қарыздарын есептен шығаруы (мысалы, қарыз алушының банкротқа ұшырауы нәтижесінде) біржақты әрекет болып табылады.

         Сол уақытта несие берушінің борышқормен шарт бойынша үмітсіз қарыздарды есептен шығаруы (қарыздың кешірілуі) операция болып табылады; ол капиталмен операция шотында несие берушіден борышқорға капиталдық трансферт ретінде көрсетіледі,  ал қаржы шотында – несие берушінің активінің және «Несиелер мен қарыздар» қаржы құралы бойынша борышқордың міндеттемелерінің азаюы ретінде көрсетіледі.  
           Қайта бағалау шотында қаржы құралдары құнының өзгерісі олардың нарықтық құнының немесе валюталық курсының өзгерісінің нәтижесінде көрсетіледі (холдингтік немесе инвентарлық пайда /шығын).

        Шартты қаржы активтері. Институттау бірліктері арасындағы қаржылық шарттық келісімдердің көп түрлері шартсыз талаптардың пайда болуына алып келмейді. Көбінесе олардың экономикалық құны болмайды және басқа бірліктерге  берілмейді. Бұл келісімдер шартты активтер деп аталады және олар ҰШЖ-де ескерілмейді. Шартты активтердің ең басты сипаты қаржы операциясын жүзеге асыру үшін белгілі шарттардың орындалуының тиістілігі болып табылады. 
         Шартты қаржы активтеріне мысалы, үшінші жақ ұсынатын қарызды төлеу кепілі; несие жолы; аккредитив; банктің жәрдем беруі арқылы бағалы қағаздарды шығару бағдарламасы; жедел мәміле бойынша проценттік мөлшер туралы келісім; биржада айналмайтын фьючерстер жатады.
          Шартты қаржы активін құрумен байланысты кез-келген төлемдер қызметке төлем ретінде қарастырылады және қаржы шотында көрсетілмейді.

          Ерекше жағдайлар.  ҰШЖ-де қаржы емес активтерге жеке меншік құқығы қаржы активтеріне жеке меншік құқығы ретінде қарастырылатын жағдайлар болады. Оларға келесі жағдайлар жатады:

· Егер жер немесе құрылыс резидент емеске тиесілі болса, оның осы автивтерге иелік ететін шартты бірлік-резидентке қаржы талаптары болады;

· Елде жұмыс жасайтын корпоративтік емес кәсіпорын резидент емеске тиесілі болса, онда ол осы елдегі иелік ететін қаржы активтерінің құны осы кәсіпорынның барлық активтерінің ( қаржы және қаржы емес) құнына, міндеттемелерді шегергенде теңестірілетіні есептеледі.
         Осылайша, қаржы шотында осындай активтермен операцияны көрсету үшін жылжымайтын мүлік және резидент емеске тиесілі кәсіпорынның активтері мен міндеттемелері  туралы ақпарат қажет.

          Тауарларды қаржылық лизинг жағдайында алу кезінде ҰШЖ-де тауарларға жеке меншік құқығы жалға берушіден жалға алушыға беріледі, дегенмен ол заң бойынша қарызды толық өтегенге дейін жалға берушінің меншігінде болады деп есептеледі. Қаржы шотында несиелер мен қарыздар санаттары бойынша жалға берушінің активінің өзгерісінде және жалға алушының міндеттемелерінің өзгерісінде берілген тауарлардың нарықтық құны көрсетіледі. Жалдау ақысы негізгі қарызды өтеуге және пайыздарды төлеуге бөлінуі керек.  Негізгі қарызды өтеудегі  төлемдер жалға берушінің активінің және жалға алушының міндеттемелерінің азаюын көрсетеді. Пайыздарды төлеу меншіктен келген пайда ретінде қарастырылады және қаржы шотында көрсетілмейді.
        Белгіленген мерзімдегі баға қойылған құны бойынша (РЕПО операциясы) кейін сатып алынатын  бағалы қағаздарды сату туралы келісім ҰШЖ-де бағалы қағаздарға емес, несиелерге жатады. Ол мынаған байланысты, осындай келісімнің мәні бағалы қағаздарды қамтамасыз ете отырып, қысқа мерзімді несие беру болып табылады және олардың иесі ережеге сәйкес өзгермейді. Егер осындай келісімдер банктердің міндеттемелері болып табылатын болса және кең мағынада ақша көрсеткішіне енгізілсе, онда олар басқа депозиттер ретінде есептеледі.
           Кейін сатып алатын бағалы қағаздарды сату туралы келісім нысандарының бірі валюталық және алтын своптар болып табылады, яғни әртүрлі елдердің орталық банктерінің арасында немесе Ұлттық банк және елдің басқа банктерінің арасында шетел валютасымен және алтынмен айырбастау. Орталық банктер арасындағы своптар қаржы шотында депозиттермен айырбастау ретінде көрсетіледі, онда әр ел қаржы активін алады (шет мемлекеттің орталық банкіндегі депозит) және міндеттемені қабылдайды (шет мемлекеттің орталық банкіндегі депозит). Ұлттық банк олардан шетел валютасын алғанда және оның орнына осы банктерге депозитке  өздерінің қаражаттарын салғанда, Ұлттық банкпен және осы елдің басқа банктерінің арасындағы своптар қаржы шотында Ұлттық банктің несиесі ретінде көрсетіледі.
Туынды қаржы құралдары. Туынды қаржы құралдарына қандай да болмасын нақты қаржы құралына немесе көрсеткішіне (мысалы, шетел валютасына, мемлекеттік облигацияларға, акцияларға баға көрсеткішіне, пайыздық ставкасына) немесе қандай да болмасын биржалық тауарға (алтынға, кофеге, қантқа және т.б.) байланысатын құралдар жатады. Сондықтан оларды туынды қаржы құралдары деп атайды. Олар көбінесе хеджирлеу құралдары ретінде сипатталады, яғни бағаның құлау мүмкіндігінен сақтандыру. Қаржы шотында тек қана нарық құнына ие болатын және сауда-саттық заты болып табылатын туынды қаржы құралдарымен операциялар есептеледі. Осы құралдармен операциялар қаржы құралдарының тиісті санаттарының құрамында көрсетілуі тиіс, бірақ бұл ретте, негізгі және туынды қаржы құралдарын бөліп көрсеткен жөн. Төменде туынды қаржы құралдарының  анағұрлым көп таралған топтары қарастырылады. 
Своп – алдын ала келісілген талаптар бойынша ескертілген мерзім ағынында бірдей берешек сомасы бойынша төлем ағындарымен айырбастау туралы келісім.  Своптардың ең көп таралған түрлері пайыздық және валюталық своптар болып табылады. Пайыздық своптар әртүрлі сипаттағы пайыздық төлемдермен айырбастау болып табылады (мысалы, белгіленген ставканың өзгермеліге, бір өзгермелі ставкадан басқасына өзгеруі және т.б.). Валюталық своптар әртүрлі валюталарда көрсетілетін ескертілген сомамен айырбастау болып табылады, негізгі қарызды міндеттемемен өтеу және белгіленген мерзім ағынында алдын ала келісілген талаптарға сәйкес ол бойынша пайыздарды төлеу. 
Опцион – опционды сатып алушыға қаржы құралдарының (акциялар, пайыздық ставкалар, шетел валютасы) белгіленген мөлшерін немесе шарттың әрекет етуінің аяқталуының кез-келген мерзімінде  алдын ала белгіленген бағадағы тауарларды сатып алу және сату құқығын беретін келісімшарт. Опционның екі негізгі түрі бар – биржада айналатын және биржадан тыс. Опционды сатып алушы оның сатушысына қаржы құралдарын немесе тауарларды сатып алушының талаптары бойынша соңғы сату немесе сатып алу міндеттемесінің орнына сыйақы (опцион бағасын) төлейді. Қаржы шотында опцион бағасы сатып алушының қаржы активін иеленуі және сатушының міндеттемені қабылдауы ретінде көрсетіледі. Опциондық келісімшарт жүзеге асырылғанда осы операциялар ҰШЖ-де олардың сипаттамаларына байланысты көрсетіледі. Қаржы шотында олар акциядан басқа депозиттер немесе бағалы қағаздар санаттарында ескерілуі мүмкін. 
Варранттар – варрант сатушысынан олардың иелеріне белгіленген мерзім кезеңінде арнайы ескертілген талаптарда белгіленген акциялар немесе облигациялар мөлшерін сатып алуға құқық беретін биржада айналатын қаржы құралдары. Сонымен қатар валюталық варранттар бар. Варранттар негізгі қаржы құралынан бөлек сатылуы мүмкін. Варрант сатушысы осы міндеттемені сатып алуға жұмсалған шығынның мөлшерінде міндеттемені қабылдайды, ал сатып алушы оған балама активті алады. Қаржы шотында олар опциондар сияқты көрсетіледі. 
Фьючерстер – ескертілген мерзімдегі келісілген бағада қаржы құралдарын немесе тауарларды сату және сатып алу келісімшарттары. Қаржы шотында тек қана биржада айналатын фьючерстер көрсетіледі (опциондар сияқты), өйткені олардың нарықтық құны бар.
Фьючерстердің  әртүрлілігі форвардтық келісімдер болып табылады, олардың қатысушылары келісілген соманы алдын ала төлеп, міндеттемелерді орындаудан бас тартуы мүмкін. Форвардтық келісімдер қаржы құралдары болып табылмайды, өйткені олар нарықта айналмайды және осылайша қаржы шотында көрсетілмейді. 
 Қаржы операцияларын бағалау. Қаржы операциялары тиісті қаржы құралдарын алу немесе шығып қалу кезінде болған бағада бағаланады. Шетел валютасындағы қаржы құралдары осы қаржы құралдарын алуы немесе шығуы кезінде қолданылған ұлттық валютаның бағамына есептелуі тиіс.
Қаржы операциясының құнына қызметке төлемдер (жиындар, комиссиондар және т.б.), сатып алушы немесе сатушы төлейтін  салықтар,  жеке меншіктен түскен пайдалар (пайыздар, дивиденттер) қосылмайды. Осылайша қаржы шотында операцияның екі қатысушына бірдей шамада жазбалар жасалады. 
Қаржы операциясы жаңа міндеттемелердің туындауына әкелсе, онда операцияны несие берушіге де және борышқорға да міндеттемеден алынған сомада жазу керек.

Бағалы қағаз номиналдық бағасымен жеңілдікпен сатылатын болса (дисконтпен), қаржы шотында эмитентке нақты түскен қаражаттың сомасы тіркеледі. Егер міндеттеме бағалы қағаздың номиналдық құнымен есептелетін болса, онда сату бағасы және номиналдық баға арасындағы айырмашылық (дисконт) жеке меншіктен түскен  пайда ретінде қарастырылады.
 Бағалы қағаздар алдымен бағалы қағаздарды сатып алып, одан соң инвесторларға өте жоғары бағаларда сататын қаржы делдалдары арқылы эмитенттермен таратылатын болса, активтер мен міндеттемелер инвесторлар төлеген бағалар бойынша жазылады, ал қаржы делдалдары мен инвесторлар төлеген бағалар арасындағы айырмашылық қаржы делдалы эмитентінен туындаған қызмет үшін төлем ретінде қарастырылады.
Шоттардағы қаржы активтері мен міндеттемелерінің қалдықтары туралы  бухгалтерлік есеп деректері есеп кезеңіндегі қаржы активтері мен міндеттемелерінің өзгерісін анықтау үшін тікелей қолданылмауы керек, ол холдингтік (инвентарлық) пайдадан/шығыннан тұруы мүмкін, яғни активтер мен  міндеттемелер құны өзгеруінің салдарынан баға мен валюталық бағам өзгереді. 
Холдингтік (инвентарлық) пайданы/шығынды жою үшін қаржы активтері/міндеттемелері құнының өзгеруінің бағасы орташа бағасында немесе  есеп мерзімінің орташа валюталық бағамында қолданылады. 

Есеп активтер мен міндеттемелердің бірыңғай топтарына келесі формула бойынша шығарылады:

– есепті кезеңдегі орташа бағада есепті кезеңге  қаржы активтері (міндеттемелері)  құнының  өзгеруі;
So
– бухгалтерлік есеп деректері бойынша есепті кезеңнің басына қаржы активтерінің (міндеттемелерінің)  құны;

Sn
– бухгалтерлік есеп деректері бойынша есепті кезеңнің соңына қаржы активтерінің (міндеттемелерінің)  құны;

Ipo
– есепті кезеңде базистік кезең бағасында болған  қаржы активтері (міндеттемелері) қалдықтарында болған кезеңде бағаның орташа индексі; 
Iрn
– базистік кезең бағасында болған есепті кезең соңындағы қаржы активтерінің (міндеттемелері) қалдықтарында болған кезеңге орташа баға индексі; 
Iр
– есепті кезеңде базистік кезең бағасына орташа баға индексі.
     Барлық индекстер бірдей базистік кезеңге есептелуі тиіс екеніне назар аудару керек. Баға көрсеткішінің немесе валюталық бағамның өзгеру көрсеткішін есептеу есепті кезеңнің орташа бағасындағы материалдық айналым қаражаттары қорының өзгеруін бағалаған сияқты жүргізіледі.
            Қаржы операцияларын тіркеу уақыты. Негізінде қаржы операциялары екі қатысушыға бірдей уақытта жазылуы тиіс. Егер қаржы операциясы қаржы емес операцияның баламасы болып табылса,  онда жазбалар қаржы емес операция жүзеге асырылған кезде жазылуы тиіс, яғни қаржы талаптарының жазылу уақыты ҰШЖ-дегі басқа шоттарда қаржы талаптарының пайда болуына алып келген операциялардың жазылу уақытына сәйкес келуі керек.
           Егер де операция тек қаржы активтеріне қатысты болса, онда оны жеке меншік құқығы қаржы активіне көшкен кезде ескеру керек, мысалы, бағалы қағаздарды сатқан кезде. Қаржы міндеттемелері  пайда болған немесе өтелген жағдайда екі қатысушы несие берушіден борышқорға төлем болғанда немесе борышқордың несие берушіге қаражатты қайтаруы кезінде операцияны ескеруі керек. 
           Тәжірибеде қаржы операциясына қатысушылар оны әртүрлі уақытта аяқталған ретінде қарастырады, өйткені төлемді жүзеге асыру уақыты және оны алу уақытының арасында уақыт айырмашылығы бар. 
           Несие берушіге чек немесе басқа төлем құралы берілген кезде борышқор қарыздың қайтаруын жаза алады. Осылайша, егер несие беруші міндеттемелерді өтеуді борышқордан кейін тіркесе, онда бұл жағдайда борышқормен төленген, бірақ та несие берушімен алынбаған қаражаттар есептердегі қаражаттар (төлем флоты) ретінде қарастырылады және «Басқа дебиторлық және кредиторлық берешек» санатының құрамында ескеріледі. ТМД елдерінде есептердегі қаражаттар айтарлықтай көлемді құрайтынын  ескере отырып, осы санаттың ішінде оның жеке позиция ретінде бөлінуін алдын ала ескеру жөн болады.
Өзара сынақ және ақпараттың шоғырлануы. Қаржылық есеп операциясында қаржылық құралдар түрлері таза негізінде көрсетіледі, яғни: 

· Активтерді сатып алу  (сатып алу минус шегеру);

· Міндеттердің таза туындауы (туындау минус өтеу).

Қаржылық есепті құру үшін активтердің санаты шеңберінде өзара операциялар сынағымен таза негізде ақпарат алуға болады. Алайда, қаржылық шоттың аналитикалық құндылығын жоғарылату үшін  осындай ақпаратты  активтердің нақты түрлерінің шеңберінде жалпы негізде немесе таза негізде өзара сынақпен алу  қажет. 

Қаржылық есеп деректерінің шоғырлануы жалпылама экономика, институттау секторлары немесе кіші секторлар  деңгейінде жүзеге асады. Әртүрлі шоғырлану деңгейлері талдаудың әртүрлі түрлерінің талаптарын қанағаттандырады. Қаржылық есеп деректері жалпылама экономика деңгейінде елдің қаржылық ұстанымын өзге әлемге қатынасына байланысты айқындайды. Қаржылық ағынды талдау үшін институттау секторларының арасында секторлар бойынша қаржылық есепті әзірлеу қажет.  Осы ағындар туралы және қаржылық делдалдың рөлі туралы анағұрлым нақты ақпаратты   экономика кіші секторлары бойынша құрылған  қаржылық есеп бере алады.

  Институттау секторлары үшін қаржылық есеп көрсеткіштерін анықтайтын әдістер мен ақпарат көздері. Қаржылық есепті құру үшін қолданыстағы ақпарат көздері, әдетте, ҰШЖ талаптарын толығымен  қанағаттандырмайды, осы салада барлық бірліктерді есепке алуды толықтай қамтымайды. Дегенмен, осы сәйкессіздік деңгейі жеке секторлар үшін ерекшеленеді. Әр  сектор бойынша есептіліктің және қаржылық құралдың нақты кемшіліктері туралы төменде айтылған.  

Қаржылық емес кәсіпорындардың секторы. Ақпарат көздерінің жалпы сипаттамасы. Қаржылық активтер мен қаржылық емес кәсіпорындар міндеттемелерінің өзгеруін сипаттайтын жеке көрсеткіштер келесі статистикалық есептілік нысандарында бар:

·  «Кәсіпорынның өндірістік-қаржылық қызметі туралы есеп» №  1-ҚК нысаны;

·  «Шағын кәсіпорын қызметінің негізгі көрсеткіштері» № 2-ШК нысаны;

·  «Бағалы қағаздарды шығару, орналастыру, айналдыру, өтеу (жою) және қызмет көрсету туралы есеп» № 1- ҰБ нысаны;

              №  1-ҚК нысанында қаржылық құралдар бойынша келесі ақпараттар бар: кәсіпорындардың несие, қарыз және аванстарды алуы және өтеуі; қарыздар және аванстарды кәсіпорындардың ұсынуы және оларды қайтаруы; кәсіпорынның өзге кәсіпорынның акциясы мен  жарнасына және өзге де  бағалы қағаздарға қаржылық салымы, салымдық жарналардың қайтарылуы және өз акцияларын сатып алу, бюджеттегі және мемлекеттік бюджеттік емес қорлардағы төлем бойынша берешектің өзгеруі. Кәсіпорындардың қалған ақшалай қаражаттары туралы деректер, олардың қаржылық салымдары, капиталдары, несиелер және қарыздар бойынша берешектері, басқадай дебиторлық және кредиторлық есептері бар.  ҚР Ұлттық банктің есептілігінде (№ 1-ТБ және 10-ТБ нысандары) ТМД елдері мен басқа мемлекеттердегі осы елдің кәсіпорындарының қаржылық салымдарының жағдайы, сондай-ақ, елдер бойынша олардың дебиторлар және кредиторлармен есептесуінің жағдайы туралы ақпарат қарастырылған (№ 1-ҚК нысаны).

Қаржылық мекемелер секторы. Әртүрлі қаржылық мекемелер қызметінің ерекшелігін ескере, осы сектор үшін келесі кіші секторларды бөле отырып, қаржылық есепті құру орынды:

· Ұлттық банк; 

· коммерциялық банктер (екінші деңгейдегі);

· сақтандыру ұйымдары;

· мемлекеттік емес зейнетақы қорлары;

· басқадай қаржылық ұйымдар.

 Ақпарат көздерінің жалпы сипаттамасы.  Қаржылық мекемелер секторындағы қаржылық  есепті құрған кезде  негізгі ақпарат көздері мына мекемелердің бухгалтерлік есептілігі болып табылады:  Ұлттық банк  және коммерциялық банк (екінші деңгейдегі), сақтандыру компаниялары, мемлекеттік емес зейнетақы қорлары, қаржылық компаниялар, инвестициялық қорлар және т.б.

Бухгалтерлік есептің ҰШЖ талаптарымен сәйкес келмеуіне байланысты туындайтын жалпы мәселеден басқа, соңғы уақыттарда қызметі Қазақстанда және ТМД елдерінде өте қызу дамып келе жатқан осы секторға оның статистикалық есептермен қамтылуында айтарлықтай артта қалу тән. Сонымен бірге, осы мекемелердің қаржылық активтері мен міндеттемелерінің қозғалысы туралы ақпарат қаржылық есепті құру үшін  өте маңызды және де оның шала есептелуі алынған нәтижелерді едәуір бұрмалауы мүмкін. 
Төменде ақпарат көздері және қаржылық мекемелер секторының жеке кіші секторы бойынша деректерді алу әдістері қарастырылады.

           Ұлттық банк және коммерциялық (екінші деңгейлі) банктер. Ақпарат көздерінің жалпы сипаттамасы.  Ұлттық банк пен коммерциялық банктер үшін  қаржылық есепті құру үшін ақпараттың негізгі көлемі олардың бухгалтерлік есебінде болады, олардың кейбір функцияларының ерекшеліктеріне қарамастан оларда ортақ нәрселер көп. Сондықтан, осы екі кіші сектор бірге қарастырылады, бірақ қаржылық есепті құрған кезде оларды бөлу керек. Төменде көрсетілген банктік шоттардағы ақпаратты пайдаланған кезде келесіні білу керек:

           Қаржылық операциялардың едәуір көлемі (депозиттермен, бағалы қағаздармен, несиелер және қарыздармен және т.б.) банктер арасында, яғни бір ішкі сектордың ішінде жүзеге асырылады. ҰШЖ ережелеріне сәйкес мұндай операциялар қаржылық есепте көрсетілмеуі керек. Бұл банктік шоттардың деректері жеке кіші секторда көрсетілетін Ұлттық банкпен операциядан басқа банкаралық операциялар туралы деректерден тазартылуы тиіс дегенді білдіреді. Ұлттық банк пен коммерциялық банктер арасындағы қаржылық ағындардың үлкен аналитикалық маңызы бар, себебі Ұлттық банк жүргізетін ақша-несие саясатының параметрлерін  санды түрде бағалауға мүмкіндік береді.

             Қаржылық шотты құру үшін қаржылық активтер мен міндеттемелердің өзгерісі туралы деректер қолданылады. Шоттың сипатына байланысты  олар шоттың активі мен пассивінде көрсетілген немесе олардың арасындағы айырмасы сияқты алынған өзгерістің шамасына тепе-тең келуі мүмкін.

Сақтандыру ұйымдары. Ақпарат көздерінің жалпы сипаттамасы. Осы кіші сектор үшін қаржылық есепті құру үшін анағұрлым толық ақпарат сақтандыру ұйымдарының, атап айтқанда, бухгалтерлік баланста, сондай-ақ, өмірді сақтандыруды қоспағанда өзге сақтандыру түрлері бойынша сақтандыру түсімдерін орналастыру туралы бухгалтерлік есептілігінде болады.
Сақтандыру ұйымдарының қызметі туралы статистикалық есептілікте, негізінен, олардың кірістері мен шығыстары көрсетіледі, ал қаржылық активтер мен міндеттемелердің қозғалысы туралы деректер іс жүзінде жоқ.

Сақтандыру ұйымдары бойынша қаржылық есепті құрған кезде сондай-ақ, банктің, қаржылық емес кәсіпорындардың және басқа ұйымдардың мүліктік және жеке сақтандыру бойынша есептері бөлігіндегі бухгалтерлік есептілігінде жатқан ақпаратты ескеру қажет. 

Сақтандыру ұйымдарының бухгалтерлік есебінде сақтандырушы түсімін анықтаудың екі әдісін қолдануға болады:

1) есептеу әдісі, сақтандыру сыйақысы түсімін  есептеу сақтандыру келісімін жасаған кезде жүзеге асырылады;

2) кассалық әдіс, сақтандыру сыйақысы түсімін  есептеу сақтандыру ұйымының шотына немесе кассасына ақшалық қаражатты түсірген кезде жүзеге асырылады.

             ҰШЖ ережесіне бірінші әдіс сәйкес келеді. Есептеудегі қосәдістілік бірыңғай әдіснама негізінде сақтандыру ұйымдары бойынша қаржылық есеп көрсеткіштерін бағалауды қиындатады.  

Мемлекеттік емес зейнетақы қорлары және өзге де қаржылық мекемелер. Мемлекеттік емес зейнетақы қорлары және өзге де қаржылық мекемелердің қаржылық активтері мен міндеттемелерінің қозғалысы туралы негізгі ақпарат көздері олардың бухгалтерлік есептерінің деректері болып табылады. Осы кіші секторлар бойынша қаржылық шотты құру кезінде  қаржылық емес кәсіпорындар мен сақтандыру ұйымдарына арналған осы ұсыныстарды басшылыққа алу керек.

Мемлекеттік басқару секторы. Ақпарат көздерінің жалпы сипаттамасы.  Бюджеттен құралған мекемелер мен ұйымдар жоғарыда тұрған министрліктер мен ведомстволарға шығындар сметасының орындалуы туралы бухгалтерлік есеп ұсынады.  Оларға қосылатындар:

· бюджеттен қаржыландыру сомасының қозғалысы туралы анықтамасымен мекеменің шығындар сметасының орындалуы туралы теңгерім;

· бюджеттік ұйымның шығындар сметасының орындалуы туралы есеп;
· бюджттен тыс қаражат бойынша сметаның орындалуы туралы есеп;
· «Тапсырмалар бойынша сомалар» ағымдағы шот бойынша қаражаттардың қозғалысы туралы есеп.

Министрліктер мен ведомстволар ведомстволық бағынысты мекемелер мен ұйымдардың бухгалтерлік есептері мен баланстарын жалпылайды және Қаржы министрлігіне жеке блоктор бойынша бюджет шығындары жіктеліміне сәйкес келетін шығын бағыттары бойынша топталған жиынтық есептерін ұсынады: білім, мәдениет, ғылым, денсаулық сақтау, дене тәрбиесі, әлеуметтік қамсыздандыру, мемлекеттік билік органдары, басқарма, соттар, прокуратура, өзге де шығындар. 

Мемлекеттік бюджеттен тыс қорлар сондай-ақ, өз бюджеттерінің орындалуы туралы есепті Қаржы министрлігіне ұсынады. 

Осылайша, мемлекеттік басқару органдары сектор бірліктерінің қаржылық активтері мен міндеттемелерінің қозғалысы туралы барлық ақпарат Қаржы министрлігінде жиналады.  Алайда, олардың бюджеттің орындалуы туралы құрған есебінде қаржылық шотты құрған кезде пайдаланылуы мүмкін ақпарат аз. Статистикалық ұйымдарға бұл есеп, әдетте, біріктірілген түрде түседі, оны іс жүзінде қаржылық шотты құрған кезде қолдануға болмайды.

Осы сектордың қаржылық операциялары туралы едәуір ақпарат көлемі банктердің бухгалтерлік теңгерімі мен төлем теңгерімінде болады. Алайда, осы деректерді қолданған кезде олардың қажетті топтарын алғандағы мемлекеттік басқару органдары, қаржылық құралдар секторы операцияларын бөлгенде  қиындықтар туындайды. 

Үй шаруашылықтарына қызмет көрсететін коммерциялық емес ұйымдар секторы. Ақпарат көздерінің жалпы сипаттамасы. Осы сектор үшін қаржылық шотты құруға қажетті ақпарат оларға жататын бірліктердің бухгалтерлік есептілігінде болады. Бұл қаржылық емес кәсіпорындарда қолданылатын есептілікке ұқсас, сондықтан қаржылық шотта  осы сектордың қаржылық активтері мен міндеттемелерінің қозғалысы туралы деректерді бейнелегенде «Қаржылық емес кәсіпорындардың секторы» бөлімінде көрсетілген ұсынымды басшылыққа алу керек.  

Сондай-ақ, қаржылық ұйымдардың банктік теңгерімі шоттарына сәйкес бейнеленген  қоғамдық ұйымдар мен қорлардың депозиттерінің өзгерісі туралы ақпаратты ескеру керек.

Сондықтан, өздерінің жұмысшыларына әлеуметтік-мәдени қызмет көрсететін кәсіпорындар мен ұйымдардың бөлімшелері институттау бірліктері болып табылмайды, олардың қаржылық активтері мен міндеттемелері оларға жататын қаржылық активтер мен міндеттемелердің бірліктерінің құрамында бейнеленеді және осы бірліктер жататын сектордың қаржылық шоттарында ескеріледі.

Үй шаруашылықтары секторы. Ақпарат көздерінің жалпы сипаттамасы. Осы сектордың ерекшелігі оның қаржы шотының ақпараттық қамтамасыз етілуі тұрғысынан қаржы активтері мен міндеттемелерінің қозғалысы туралы мәліметті негізі басқа секторларға жататын және үй шаруашылықтарының контрагенттері болып табылатын кәсіпорындардың және ұйымдардың есептілігінен алуға болатындығында, олар: қаржылық емес кәсіпорындар, банктер, сақтандыру ұйымдары, салық органдары. Осы есептілік негізінде ақшалай табыстың және халық шығынының теңгерімі құрылады, онда қаржы шотын құрастыруға қажетті қаржы активтері мен міндеттемелері қозғалысының кейбір көрсеткіштері көрініс тапқан, бірақ олар толық емес. Жеке көрсеткіштер болашақта халық бюджетінің іріктемелі зерттеуіне енгізіледі. 
Қаржылық емес кәсіпорындардың бухгалтерлік есептілігінде барлық бірліктерге, соның ішінде үй шаруашылықтарына акциялар мен басқа бағалы қағаздардың сатылуы көрсетіледі, бірақ секторлар бойынша сатып алушыларды топтастыру қарастырылмаған. Тікелей үй шаруашылықтарына  жататын кейбір баптарынан басқа кәсіпорынның өзге де дебиторлық және кредиторлық берешегіне осылар жатады. 
Банктердің бухгалтерлік есептілігі үй шаруашылықтарының қаржы активтері мен міндеттемелерінің өзгерісін сипаттайтын келесі деректерді қамтиды:

а) жылдың басына және соңына жинақтар мен депозиттердегі ұлттық және шетел валютасындағы азаматтардың  қаражаттарының қалдығы;
           б) банктердің үй шаруашылықтарына ұзақ мерзімді және қысқа мерзімді несиелерді беруі бойынша берешектің қалдығы;

в) банктердің үй шаруашылықтарына акциялар мен басқа бағалы қағаздарды сатуы;

г) жылдың басына және соңына үй шаруашылықтарымен есептескендегі дебиторлық және кредиторлық берешектің қалдығы.
 «Сақтандыру ұйымдарының қаржы-шаруашылық қызметінің нәтижесі туралы есебі» (№ 2 нысан) сақтандыру ұйымдарының статистикалық есептілігінің 5-бөлімі 50-бөлімшесінде осы ұйымдардың жарғылық капиталындағы үй шаруашылықтарының қатысу үлесі көрсетіледі.
Сақтандыру ұйымдары мен мемлекеттік емес зейнетақы қорларының бухгалтерлік есептілігі сақтандыру түрлері бойынша сақтандыру сыйақылары мен сақтандыру өтеулері туралы деректерді қамтиды, олардың негізінде үй шаруашылықтарынының қаржы активтері болып табылатын сақтандыру техникалық қорларының өзгерісі анықталады. 
Халықтың ақшалай табыстары мен шығындар теңгерімінде үй шаруашылықтарынының қаржылық емес кәсіпорындар және қаржы мекемелерімен  қаржы операциялары туралы, сондай-ақ қаржы шотын құрған кезде қолдануға болатын халықтағы қолма-қол ақша мөлшерінің өзгерісі туралы деректер бар. Бұл деректерді басқа есептіліктің деректерімен салғастыру керек және айтарлықтай айырмашылықтар болса, олардың себебін талдау және анағұрлым сенімді көзін таңдау қажет.
Халық бюджетін іріктемелі зерттеу («Халық шығыны және табысы»       Д 004 тоқсандық нысаны) банктерге халық жинағына түскен және олардан алынып тасталған қаражаттар туралы, шетел валютасындағы акциялар және басқа бағалы қағаздарды сатып алу және сату туралы, айдың басына және соңына қалған ақша қалдығы туралы деректерді қамтиды. Сонымен бірге, әсіресе қаржы активтеріне байланысты осы зерттеудегі деректердің көрнектілігі күдік тудыруы мүмкін және алдымен банктік және статистиканың басқа түрлерінің деректерімен салғастыру жолымен тексеруді қажет етеді. 

